
Tuhaqtauyukhaq

Inuup Timiagut Uqauhirnik Ayuiqharniat Nakuuyuq

Iqaluit, Nunavut (Maassi 13, 2009) – Inirnikhat Numiktiriyit Uqaqtillu Nunavunmit
havaarivagait avatquplugit 500 inuup timiagut uqauhiit ayuiqharnirmi uvani havainirmi.
Uqauhiit uqauhinnguqhimayat ihivriuqtauhimayullu atuqtauniaqtut makpiraaliuriangani
piksakhaniklu nakuuhittiariangani uqaqtiuniq numiktirinirlu atuqpgaita Nunavunmiut.

“Ilihimayunga piqutauvaktut ilaugaangay hapkunani uqahirnik ayuiqharnini,” uqaqtuq
Elisapee Ootova, inirnikhaq Mittimatalingmit. “Inirnikhaupluta, pihimayumayugut
uqaqtit kangiqhiyaakhaita uqaqtaptingnik, ayurnaqpaktuq kangiqhipkaittiariangani timip
iluanittunik. Hamna ikayuutauqpiaqtuq.”

“Piyakhauyuq naunaiyaihimmaarluta, hanaluta atuqhimalirlugillu Inuit uqauhiit.
Kinguagut uuma ayuiqharviup ikiglipkarniaqtait kangiqhittiarnainniit ahikkullu
uqarnaittumik uqaqtiuliraangami mikhaagut inuup timaagut,” Minista Uqauhirnut
Languages Louis Tapardjuk uqaqtuq. “Hapkua ayuiqharviit ilauyut Inuit uqauhiinnik
atuliriangani havakpat kavamatkunni ukunani.”

Aatjikkutaa Inuinnaqtun inuup timiagut uqauhiinnik pivagaat imani Kugluktukmi.

“Quvianaqtuq inirnikhat ikayurmata uvaptingnik iliuraqhugit inuup timiagut uqauhiit
Inuinnaqtunmut, havaktiupluta aanniaqtuliqiyitkunni uqaqtiuliqpakkapta inirnikhanut,”
uqaqtuq Nora Niptanatiak, Nunallaani Munaqhit Ikayuqtiat Iqaluktuuttiamit.
“Makpiraaqaqqat piksaliuqhimayunikluunniit ikayurniaqtaatigut nakuuyumik
takuqattarianganilu ayuqhaliraangapta uqauhirnik timip uqauhiinnik.”

Ayuiqharvik, akiliqhimayaa Kavamangata Nunavunmi havakviata Pitquhiliqiyitkut
makpiraaliurniaqtut piksakhaniklu tuyuqtakhani tamainnut munaqhiqarvingnut,
aanniarvingnut iliharvingnullu.

Amigaitqianik 12nit uqauhirnut ayuiqharviit pivagait atuliqtillugu 2002, ilaqaqhutik
amigaittunik ayuittunik uqauhikkut tamaani Nunavunmi.

